
റിസ്ക് ഫണ്ട് പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. കാരായി രാജൻ

മറുപടി നൽകിയ മന്ത്രി

ശ്രീ. എം. ലിജു

(സഹകരണ-എക്സൈസ് വകുപ്പ് മന്ത്രി)

(എ)  സഹകരണ ബാങ്കുകളില്‍ നിന്നും വായ്പയെടുത്ത ശേഷം മരണപ്പെടുകയോ മാരകരോഗം

ബാധിക്കുകയോ ചെയ്യുന്നവര്‍ക്ക് സാമ്പത്തിക സഹായം നല്‍കുന്നതിനുള്ള റിസ്ക് ഫണ്ട് പദ്ധതി

നടപ്പിലാക്കുന്നതുമായി ബന്ധപ്പെട്ട് സ്വീകരിച്ചിട്ടുള്ള നടപടികളും പ്രസ്തുത പദ്ധതിയുടെ നടപടി

ക്രമങ്ങളും വ്യക്തമാക്കാമോ;

മറുപടി: സംസ്ഥാനത്ത് റിസ്ക് ഫണ്ട് പദ്ധതി കേരള സഹകരണ വികസന ക്ഷേമനിധി ബോര്‍ഡ്‌

മുഖേനയാണ്‌ നടപ്പിലാക്കി വരുന്നത്‌.

സഹകരണ സംഘങ്ങള്‍ മുഖേന റിസ്ക് ഫണ്ട് ആനുകൂല്യം ലഭിക്കുന്നതിനുളള നടപടിക്രമങ്ങള്‍ ചുവടെ

ചേർക്കുന്നു.

1) ഒരു വായ്പാക്കാരൻ മരണമടഞ്ഞാൽ അനന്തരാവകാശി ബന്ധപ്പെട്ട സഹകരണ സംഘത്തിന്

അപേക്ഷ നല്‍കണം. അപേക്ഷയോടൊപ്പം വായ്പാക്കാരന്റെ മരണ സർട്ടിഫിക്കറ്റ്, ബന്ധപ്പെട്ട

അധികാരിയിൽ നിന്നും വാങ്ങി ഹാജരാക്കണം.

2) റിസ്ക് ഫണ്ട് ധനസഹായത്തിനുളള അപേക്ഷ ലഭിച്ചു കഴിഞ്ഞാൽ, ഒരു മാസത്തിനകം സംഘം

ഭരണസമിതി പ്രസ്തുത അപേക്ഷ പരിശോധിച്ച് അർഹതയുളളവയാണെങ്കിൽ ശുപാർശ

ചെയ്തുകൊണ്ടുളള തീരുമാനമെടുത്ത് പദ്ധതിയിൽ നിഷ്ക്കർഷിച്ചിട്ടുളള രേഖകളോടൊപ്പം കമ്മിറ്റി

തീരുമാനപകർപ്പും അനുബന്ധരേഖകളും അപേക്ഷ സഹിതം ബന്ധപ്പെട്ട അസിസ്റ്റന്റ് രജിസ്ട്രാർ

(ജനറൽ) ന്റെ ശുപാർശയ്ക്കായി നല്‍കി വ്യക്തമായ ശുപാർശ സഹിതം 15 ദിവസത്തിനകം ബോർഡ്

സെക്രട്ടറിയ്ക്ക് സമർപ്പിക്കേണ്ടതാണ്. സംസ്ഥാന, ജില്ലാ സഹകരണ ബാങ്കുകളിൽ നിന്നുളള

അപേക്ഷകളിൽ ജോയിന്റ് രജിസ്ട്രാർ/ കൺകറണ്ട് ആഡിറ്ററുടെ ശുപാർശയും, പ്രാഥമിക സഹകരണ

കാർഷിക ഗ്രാമ വികസന ബാങ്കുകളിൽ നിന്നുളള അപേക്ഷകളിൽ അസിസ്റ്റന്റ് രജിസ്ട്രാർ/

വാല്യുവേഷൻ ആഫീസറുടെ ശുപാർശയും ഉളളടക്കം ചെയ്യേണ്ടതാണ്.

3) ബോര്‍ഡിലെ അസിസ്റ്റന്റ് രജിസ്ട്രാർ /മാനേജരുടെയും ജോയിന്റ് രജിസ്ട്രാർ/ സെക്രട്ടറിയുടെയും

പരിശോധനാ റിപ്പോർട്ടിന്റെ അടിസ്ഥാനത്തിൽ അർഹതയുളള അപേക്ഷകളിൽ ബോർഡ് സെക്രട്ടറി

ധനസഹായം അനുവദിച്ച് ഉത്തരവ് പുറപ്പെടുവിക്കുകയും പ്രസ്തുത തുക ബന്ധപ്പെട്ട സംഘത്തിന്

നല്‍കുകയും അതോടൊപ്പം തന്നെ ബന്ധപ്പെട്ട അനന്തരാവകാശിയെ അറിയിക്കുന്നതുമാണ്.

അപ്രകാരം സംഘത്തിന് ലഭിക്കുന്ന തുക ബന്ധപ്പെട്ട വായ്പാകണക്കിലേക്ക് അടവാക്കി ബാങ്ക്/



സംഘം വിനിയോഗ സർട്ടിഫിക്കറ്റ് തൊട്ടടുത്ത മാസം 15-ാം തീയതിക്കുളളിൽ ബോർഡിലേക്ക്

അയയ്ക്കേണ്ടതാണ്.

(ബി)  പ്രസ്തുത പദ്ധതിയുടെ പുരോഗതിക്കായി പുതുതായി എന്തെങ്കിലും പരിഷ്കാരങ്ങള്‍ നടപ്പിലാക്കാൻ

ഉദ്ദേശിക്കുന്നുണ്ടോ; ഉണ്ടെങ്കില്‍ അവ എന്തെല്ലാമാണെന്ന് വ്യക്തമാക്കാമോ?

മറുപടി: ആറ് മാസത്തിലധികം കുടിശ്ശികയുണ്ടായാല്‍ റിസ്ക് ഫണ്ട് ആനുകൂല്യം നിഷേധിക്കുന്ന

തരത്തിലുളള വ്യവസ്ഥകള്‍ ഒഴിവാക്കിക്കൊണ്ട് കൂടുതല്‍ പേര്‍ക്ക് ആനുകൂല്യം ലഭിക്കത്തക്ക രീതിയില്‍

റിസ്ക് ഫണ്ട് പദ്ധതി പരിഷ്കരിക്കുന്നത് ആലോചനയിലുണ്ട്.

സെക്ഷൻ ഓഫീസർ

